
1 §. Предложени.

Амӑшӗ ҫӗлет.
Ывӑлӗ вулать.
Хӗрӗ ҫырать. '

Ҫакӑнта миҫе предложени?
Малтанхи предложенире кам ҫинчем каланӑ? 

Иккӗмӗшӗнче кам ҫинчен каланӑ? Виҫҫӗмӗш предло- 
женире кам ҫинчен каланӑ?

Хӗвел хӗртет. Юр ирӗлет.
Ҫул хуралать. Ҫырмара шыв юхать.



Эсир миҫе предложени вуларӑр?
Малганхи предложенире мӗн ҫинчен каланӑ? Ик- 

кӗмӗш предложенире мӗн ҫннчен каланӑ? Виҫҫӗмӗш 
предложенире мӗн ҫинчен каланӑ?

1- мӗш. хӑнӑхтару. Ҫак калава сасӑпа вуласа 
парӑр.

Иркине.
Автан авӑтрӗ. Тул ҫутӑлчб. Хӗвел 

тухрӗ. Ял вӑранчӗ. Еҫ пуҫланчӗ.
Ҫакӑнта миҫе предложени?
Вуланӑ чухне эсир миҫе хут чарӑнатӑр?
Малтанхи предложвнире мӗн ҫинчен каланӑ? 

Иккӗмӗшӗнче мӗн ҫинчен каланӑ? Виҫҫӗмӗшӗнче мӗн 
ҫинчен каланӑ? Тӑваттӑмӗш предложенире мӗн ҫинчен 
каланӑ? Пиллӗкмӗшӗнче мӗн ҫинчен каланӑ?

2- мӗш хӑнӑхтару. Ҫак предложенисене ҫыреа 
илӗр.

Эпир кӗнеке вуларӑмӑр.
Эпир юрларӑмӑр.
Эпир предложенисем ҫыртӑмӑр.

II Предложение пысӑк саспаллипе пуҫласа ҫыраҫҫӗ. || 
I Предложеии хыҫҫӑн точка лартаҫҫӗ. 1|

3-мӗш хӑнӑхтару. Ҫак калава вуласа тухӑр.

Хӗлле.
Юр ҫуса лартрӗ ҫанталӑк сивӗтрӗ 

пӗвесем шӑнса ларчӗҫ ачасем конькипе 
ярӑнаҫҫӗ.



Ҫак калава вулама мӗншӗн йывӑр?
Шутласа пӑхӑр*ха, унта миҫе предложени?
Л\алтанхи предложение вул£рЗ Малтанхи преддо* 

женире мӗн ҫинчен каланӑ?
Иккӗмӗш предложение вулӑр. Унта мбн ҫинчен 

жаланӑ?
Виҫҫӗмӗш предложенире мӗн ҫинчен каланӑ?
Тӑваттӑмӗшӗнче камсем ҫинчен каланӑ?
^-мӗш^хӑнӑхтару. ,Хӗлле“ калава предложенисем 

ҫине уйӑрӑр, унтан ҫырса илӗр.'
5-мӗис хӑнӑхтару, ,Пирсн класс“ ятлӑ калава 

яредложенисем туса пайлӑр та ҫырса илӗр. Кашни 
предложение пысӑк саспаллипе пуҫласа ҫырӑр. Предло- 
жени хыҫҫӑн точка лартӑр

Пирӗн класс.
Пирӗн класс пысӑк класра питб ҫутӑ 

класс урайӗ таса партӑсем те таса класра 
йшӑ эпир тӑрӑшса вӗренетпӗр.

2 §. Картинӑсем тӑрӑх предложенисем
тӑвасси.

Пӗрремӗш картина ҫине кама ӳкернӗ? Пионер мӗн 
тӑвать?

Иккӗмӗш картина ҫине кама ӳкернӗ? Кӗтӳҫӗ мӗн 
тӑвать?



Виҫҫӗмӗш картина ҫине кама ӳкерне? Пудӑҫӑ мӗн 
тӑвать?

Ытти картинӑсем ҫине мӗн ӳкернӗ?
Йыта мӗн тӑвать? Автан мӗн тӑвать? Кушак мӗи 

тӑвать?
6- мӗш хӑнӑхтару. Ҫакӑнта ӳкернӗ картинӑсене 

аӑхса, вӗсем тӑрӑх пурин ҫинчен те пӗрер предложен» 
туса калӑр.

7- мӗш хӑнӑхтару, Картинӑсем тӑрӑх тунӑ тӑватӑ 
предложение тетрадьсем ҫине ҫырӑр.

Тӗ с л  ӗх:

3 §. Япаласем ҫинчен предложенисем
тӑвасси.

Класра мӗнле япаласем пур? Урайӗнче мӗн ларать? 
Сӗтел ҫинче мӗн пур? Партӑсем ҫинче мӗн пур? Шкаф 
ӑҫта ларать? Шкафра мӗн пур? Стенасем ҫинче мӗнсем 
ҫакӑнса тӑраҫҫӗ?

Класра халӗ камсем пур? Учитель ӑҫта тӑрать? 
Ачасем ӑҫта лараҫҫӗ? Кам ыйтать? Камсем калаҫҫӗ?

8-мӗш хӑнӑхтару. Класри кашни япала ҫинчен 
пӗрер предложени туса калӑр.

Тӗ с л ӗ х :  Класра сӗтел пур. Кӗнеке сӗтел ҫинне 
выртать.



9-мӗш хӑнӑхтару. Килти выльӑхсем ҫинчен пред- 
ложенисем туса калӑр. Ҫав предложенисене тетрадь- 
сем ҫине ҫырӑр.

Т ӗ сл ӗ х: Лаша кӗҫенет.

Лаша... Ӗне... Сурӑх... Сысна... Йытӑ... 
Кушак...

Х у ш м а л л и  с ӑ м а х с е м ;  кӗҫенет^ мӗкӗрет, 
макӑрать, нӑриклетет, вӗрет, мӑрлатать.

Хӑвӑр ҫырнӑ предложенисене сасӑпа вуласа парӑр. 
Кашни предложени хыҫҫӑн кӑшт чарӑнса тӑрӑр.

Ю-мӗш хӑнӑхтару. Килти кайӑксем ҫинчен пред- 
ложенисем тӑвӑр. Предложенисене тетрадьсем ҫине 
ҫырӑр та сасӑпа вуласа парӑр.

Чӑх... Хур... Кӑвакал... Кӑркка...
Х у шм а л л и  с ӑ ма х с е м :  какалатъ, каклатать, 

нартлататъ, кӑрӑклатать.

4 § Сӑмах.
Ҫак предложенисене сасӑпа вулӑр.

1. Ӑшӑ ҫу иртрӗ.
2. Сивӗ хӗл ҫитрӗ.
3. Кӑвак пӗлӗт хупланчӗ.
4. Хӗвелтарсапытанчӗ.
5. Ҫеҫенхирҫаралчӗ.
Мӗншӗн тӑваттӑмӗшпе пиллӗкмӗш 

ие вулама йывӑр?
Предложенисем сӑмахсенчен пулаҫҫӗ. 
Предложенири кашни сӑмаха уйрӑм ҫыраҫҫб.

предложенисе-

11-мӗш хӑнӑхтару. Шутласа пӗлӗр: малтанхи 
предложенире миҫс сӑмах? Иккӗмӗшӗнче миҫе сӑмах?



Тӑваттӑмӗш предложенири сӑмахсене уйрӑммӑн 
калӑр. Унта миҫе сӑмах?

Пиллӗкмӗш предложенири сӑмахсене уйрӑммӑн 
калӑр. Унта миҫе сӑмах?

12-мӗш, хӑнӑхтару. Ҫырса илӗр,

- о с ^ ш ю с н м .< х т ь .

)̂Сҫр<ь и ш и а ' огхг11т̂ю ло А Ш Ь т ь

13-мӗш хӑнӑхтару. Ҫак калава вулӑр.

Ҫил-тӑман.
Ҫанталӑк тӗксӗмленчӗ. Сивӗ ҫил вӗрет. 

Юр хытӑ ҫӑва пуҫларӗ.
Выльӑхсем ӑшӑ картара тӑраҫҫӗ. 

Кайӑксем хӳтте кӗрсе пытаннӑ.

«Ҫил-тӑман» ятлӑ калавра миҫе предложени?
Малтанхи предложенире миҫе сӑмах?
Иккӗмӗш предложенире миҫе сӑмах?
Виҫҫӗмӗш предложенире миҫе сӑмах?
Тӑваттӑмӗш предложенире миҫе сӑмах?
Пиллӗкмӗш предложенире миҫе сӑмах?

14- мӗш хӑнӑхтару. Икӗ сӑмахлӑ предложенисем 
тӑвӑр (пионер ҫинчен, ху ҫинчен, хӗл ҫинчен, ҫил 
ҫинчен, юр ҫинчен).

15- мӗш хӑнӑхтару. Виҫӗ сӑмахлӑ предложенисем 
тӑвӑр (кирек кам ҫинчен е кирек мӗн ҫинчен).



16-мӗш хӑнӑхтару. Ҫак предложенисене ҫырса 
илӗр те сасӑпа вуласа парӑр.

Тракторист суха тӑвать. Колхозник- 
сем тырӑ акаҫҫӗ. Варук инке ӗнесем 
пӑхать.

пӑр.

пӗр.

Пирӗн калаҫу сӑмахсенчен пулать.
Сӑмахсене эпир калатпӑр, сӑмахсемпе юрлат-

Сӑмахсене ыттисем каланӑ чухне эпир итлет-'

Сӑмахсене кӗнеке ҫине пичетлесе панӑ.  ̂
Сӑмахсене эпир вулатпӑр, ҫыратпӑр. 
Сӑмахсенчен эпир предложенисем тӑватпӑр.

17- мӗш хӑнӑхтару. Ик-виҫ сӑмахлӑ икӗ предло- 
жени тӑвӑр та тетрадьсем ҫине ҫырӑр.

5 §. Сӑмах сыпӑкӗ.
Ҫак сӑвва пурте пӗр харӑс калӑр (е кӗввипе 

юрласа тухӑр).

Пӗчӗк ҫеҫ путене 
Сарӑ тулла юратать.

18- мӗш хӑнӑхтару. Юрӑ сӑмахӗсене ҫакӑнта 
кӑтартнӑ пек пайласа калӑр (е пурӗ пӗрле юрласа 
тухӑр).

Пӗ-чӗк ҫеҫ пу-те-не 
са-рӑ тул-ла ю-ра-тать.

. Кол-хоз а-чи
пи-о-не-ра ю-ра-тать.
Ю-ра-тать. ю-ра-тать, 
пи-о-не-ра ҫы-рӑ-нать.



Юрӑ сӑмахӗсене алӑ ҫупса вулӑр (е юрлӑр). Сӑма- 
хӑн кашни пайне каланӑ чухие алла пӗр хут ҫупса 
илӗр.

Пи-о-нер, пи-о-нер,
пур а-ча-шӑн пул при-мер!
Ҫи-рӗп ле-ни-нец пул-ма 
тим-лӗн, тим-лӗн вӗ-ре-нер.
Ста-лин ат-те сӑ-мах-не 
от-ряд-сен-че вӗ-ре-нер!

Ҫак юрра пурте пӗр харӑс калӑр (е юрлӑр).
Юрӑ сӑмахӗсене ҫакӑнта кӑтартнӑ пек пайласа 

калӑр.
Юрӑ сӑмахӗсене тата тепӗр хут алӑ ҫупса вулӑр; 

сӑмахӑн кашни пайне каланӑ чух алла пӗр хут ҫупса 
илӗр.

II Вуланӑ чухне сӑмахсене сыпӑкӑн-сыпӑкӑн тат- ||
I са калама пулать. II

Ҫак сӑмахсене пурне те пӗрле сыпӑкӑн-сыпӑкӑн 
татса вулӑр.

Лап-ка, лап-ка юр ҫӑ-вать, 
мул-кач си-кет, йӗр тӑ-вать.

19-мӗш хӑнӑхтару. Ҫак сӑвва пурте пӗрле пӗр 
харӑс вулӑр, унтан ҫырса илӗр.

Мӑ-кӑнь.
Мӑ-кӑнь ҫеҫ-ки ҫу-рӑл-сан, 
ки-лет пах-ча и-ле-мӗ.
Мӑ-кӑнь ҫеҫ-ки тӑ-кӑн-сан, 
ка-ять пах-ча и-ле-мӗ.

10



Сасӑпа вулӑр,

Пӗр сыпӑклӑ сӑмахсем; юр, вир^ хир, 
ш,ыв, ят, хӗл, хыр, ял, шкул.

Икӗ сыпӑклӑ сӑмахсем: автан, арман, 
мулкач, ҫӗлӗк, сӑхмаи, атте, анне, уйӑх, 
эрне.

Виҫӗ сыпӑклӑ сӑмахсем; кӗнеке, пио- 
нер, пулӑҫӑ, хуралҫӑ, хурама, хурӑнлӑх, 
самолӗт, пулемӗт.

Тӑватӑ сыпӑклӑ сӑмахсем; вӗренекен, 
вӗрентекен, рабочисем, колхозниксем.

Хӑшпӗр сӑмахсенче пилӗк сыпӑк е ытдарах та 
пулать.

Сӑ м а х р а н :  кӗреплесемпе, ҫавӑркаламасӑр.
20- мӗш хӑнӑхтару. Ҫак сӑмахсене вулӑр. Вӑл 

сӑмахсенче кашнинче миҫе сыпӑк?

Пӳрт, ҫурт, хурт, хур, ПЫЛ.
Вӑрман, кашкӑр, курак, ҫава.
Кӗркунне, вӗрене, такана, чӳрече.
Кӑвакарчӑн^ автомобиль, саспаллисем.
21- мӗш хӑнӑхтару. ,Юр кӗлетке" ятлӑ ка;̂ в̂ри 

сӑмахсене суйласа ҫырса илер: малтан пӗр сыпӑклӑ 
сӑмахсене, унтан икӗ сыпӑкдӑ сӑмахсене, юлашкин- 
чен виҫӗ сыпӑклӑ сӑмахсене ҫырӑр.

Юр кӗлетке.
Хӗл ҫитнӗ. Юр ҫуса лартнӑ. Ҫанталӑк 

сивех пулман. Ачасем юртан ҫын кӗлетки 
тунӑ. Кӗлеткен аллине шӑпӑр тыттарнӑ.

11



22- мӗш хӑнӑхтару. Пӗр сыпӑклӑ сӑмахсем пил- 
лӗк тупса калӑр.

Икӗ сыпӑклӑ сӑмахсем пиллӗк тупса калӑр.
Виҫӗ сыпӑклӑ сӑмахсем пиллӗк тупса калӑр.
23- мӗш хӑнӑхтару. Кунта икӗ сыпӑклӑ сӑмахсен 

пӗр сыпӑкне панӑ. Иккӗмӗш сыпӑкне тупса сӑмах тӑвӑр.

пӑ- ла- вӑр- 
та- ҫу- хӑ-

Т ӗслӗх:  Пӑ-та.
24- мӗш хӑнӑхтару. Кунта икӗ сыпӑклӑ сӑмахсен 

юлашки сыпӑкне панӑ. Малтанхи сыпӑкне тупса сӑмах 
тӑвӑр.

-кан -ва -ла 
-ман -ша -ма

Тӗ с л ӗ х :  Та-кан, ҫа-ва.

25- мӗш хӑнӑхтару. Ҫакӑнта панӑ сӑмах сыиӑкӗ- 
сенчен сӑмахсем тӑвӑр.

26-мӗш хӑнӑхтару. Ҫакӑнта кӑтартнӑ пек клеткӑ- 
сем тӑвӑр, вӗсен ӑшне аяларах кӑтартса панӑ сӑмах 
сыпӑкӗсеые ҫырӑр. Вӑл сыпӑксенчен сӑмахсем пулччӑр.

С ӑ м а х  с ып ӑ к ӗ с е м :  мӗр, лӗ, ха, сӳ, хӳ, ӳп.
27-мӗш хӑнӑхтару. Ҫак клеткӑсенчи сӑмах сыпӑ- 

кӗсене суйласа илсе сӑмахсем тӑвӑр. Ҫав сӑмахсене 
ҫырӑр.

}
ар 1 па ка ҫыр

ҫа ман ва на

кӑм та 1 ҫу ма

Т ӗ с  л ӗ х: ишн. .Ҫ о у б а . .

6 §. Сӑмахсене пӗр йӗркерен тепӗр 
йӗркене куҫарасси.

Ҫырнӑ чухне сӑмах пӗр йӗркене вырӑнаҫмасан, 
унӑн пӗр йӗркене кӗмен сыпӑкне тепӗр йӗркене 
куҫарса ҫыраҫҫӗ.

Сӑмаха пӗр йӗркерен тепӗр йӗркене куҫарнӑ 
чух кӗске йӗр ( - ) лартаҫҫӗ.

9

Сӑмахсене сыпӑкӑн-сыпӑкӑн ҫеҫ куҫараҫҫӗ.
вӑр-ман кӗ-неке 
пу-кане кӗне-ке
пука-не ху-рӑн

Сӑмах пуҫламӗшӗнче пӗр саспаллиллӗ сыпӑк 
пулсан, ӑна малтанхи йӗркене уйӑрса хӑвармаҫҫӗ. 
Сӑмах вӗҫӗнче пӗр саспаллиллӗ сыпӑк пулсан, ӑна 
тепӗр йӗркене куҫармаҫҫӗ.

эреш-мен, ра-дио

28- мӗш хӑнӑхпгару. Ҫак самахсене ҫырса илӗр. 
Вӗсене, пӗр йӗркерен тепӗр йӗркене куҫарас пулсан, 
мӗнле уйӑрмаллине кӗске йӗрпе паллӑ туса кӑтартӑр.

Кӗнеке, хаҫат, пӗлӗт, хула, хапха, 
вӑрман, ҫаран, тырӑ, тылӑ, сулӑ, ҫырма, 
ҫырла, салам.

29- мӗш хӑнӑхтару. а) Ҫак самахсене ҫырса илӗр. 
Вӗсене, пӗр йӗркерен тепӗр йӗркене куҫарас пулсан, 
мӗнле уйӑрмаллине кӗске йӗрпе паллӑ туса кӑтартӑр,

Юлташ, пилеш, хурҫӑ, тимӗр, йывӑҫ, 
учитель, пахча, купӑста, япала, улма, 
урпа, урапа.

ӑ) Ҫак сӑмахсене ҫырса илӗр. Вбсене пӗр йӗрке- 
рен тепӗр йӗркене куҫарнӑ чухнехи пек сыпӑкӑн- 
сыпӑкӑн уйӑрса, кӗске йӗрпе паллӑ тӑвӑр.

Пирӗн ҫемьере тӑватӑ ҫын. Аллусене 
супӑньпе ҫу. Пахчара мӑкӑньтен илемли 
ҫук. Мӑръерен тӗтӗм тухать. Таньӑн 
кӗнеке пур.

30- мӗш хӑнӑхтару. а) Ҫак калава ҫырса илӗр. 
Сӑмахсене, пӗр йӗркерен тепбр йӗркене куҫарнӑ чух- 
нехи пек сыпӑкӑн-сыпӑкӑн уйӑрса, кӗске йӗрпе паллӑ 
тӑвӑр.

Варук.
Варук шкултан вӗренсе киле таврӑн- 

нӑ. Килӗнче йӑмӑкӗ анчах пулнӑ. Варук 
сӗтел хушшине ларнӑ. Вӑл йӑмӑкне кӗне- 
ке вуласа панӑ. Йӑмӑкӗ питӗ савӑннӑ.

ӑ) Сймахсене, пӗр йбркерен гепӗр йӗркене куҫар- 
нӑ чухнехи пек сыпӑкӑн-сыпӑкӑн уйӑрса, ҫырса илбр.

Тимӗр йыттӑн сӳс хӳре.
Юнӗ пур, чунӗ ҫук.

7 § Вӗреннине аса илни.

Юрӑ
Касрӑм, касрӑм пӗрене.
Турӑм, турӑм шурӑ пӳрт.
Шурӑ пӳртре шур сӗтел.
Сӗтел ҫинче шур кулач.

31- мӗш, хӑнӑхтару. Ҫак юррӑн сӑмахӗсене яурте 
пӗрле пбр харӑс вулӑр.

32- мӗш хӑнӑхтару. Шутласа пӗлӗр, ҫав юрӑра 
миҫе предложени?

Малтанхи предложенире миҫе сӑмах?
Иккӗмӗш предложенире миҫе сӑмах?
Виҫҫӗмӗшӗнче миҫе сӑмах?
Тӑваттӑмӗш предложенире миҫе сӑмах?
33- мӗш хӑнӑхтару. Ҫав юрӑри пӗр сыпӑклӑ сӑ- 

махсене каласа парӑр.
Икӗ сыпӑклӑ сӑмахсене каласа парӑр.
34- мӗшхӑнӑхтару. Ҫав юррах ҫырса илӗр. Сӑмах- 

сене, пӗр йӗркерен тепӗр йӗркене куҫарнӑ чухнехи 
пек, сыпӑкӑн-сыпӑкӑн кӗске йбрпе уйӑрса ҫырӑр.

35- мӗш хӑнӑхтару. Ҫак сӑмахсене, пӗр йбркерен 
тепӗр йӗркене куҫарнӑ чухнехи пек, сыпӑкӑн-сыпӑкӑн 
уйӑрса ҫырса илӗр.

Чӗкеҫ, хурӑн, йӗкел, йӗтӗн, йӑмра, вӑрҫӑ, хурҫӑ, 
пӑшал, пӑчкӑ, пуртӑ, тунката, укҫа, парне, кӑвакал, 
тараса, такаи, коньки.

8 §. Сасӑсемпе саспаллисем.

Тарас мучи тилӗ тытнӑ.
Ҫак предложенире миҫе сӑмах?
Малтанхи сӑмахне калӑр. Вӑл сӑмахра миҫе сыпӑк? 
Малтанхи сыпӑкне калӑр.
Иккӗмӗш сыпӑкне калӑр.
Та сыпӑкра миҫе сасӑ? Малта мӗнле сасӑ? Иккӗ- 

мӗшӗ мӗнле сасӑ?

Сӑмахсем сасӑсенчен пулаҫҫӗ. Ҫырнӑ чухне 
сасӑсене саспаллисемпе паллӑ тӑваҫҫӗ.

Сасӑсене эпир итлетпӗр, калатпӑр, сасӑпа юрлатпӑр. 
Саспаллисене эпир куратпӑр, вулатпӑр, ҫыратпӑр.

36-мӗш хӑнӑхтару. Ҫак ыйтусем тӑрӑх каласа парӑр. 
Тарас сӑмахра пурӗ миҫе сасӑ? Вӑл сӑмахра миҫе 

саспалли?
Мучи сӑмахра миҫе сасӑ? Миҫе саспалли?
Тилӗ сӑмахра миҫе сасӑ? Миҫе саспалли?
Тытнӑ сӑмахра миҫе сасӑ? Миҫе саспалли?

Варук пахчара мӑкӑнь татнӑ.
Каласа парӑр:
Варук сӑмахра миҫе сасӑ? Саспаллийӗсем миҫе? 
Пахчара сӑмахра миҫе сасӑ? Миҫе саспалли? 
Мӑкӑнъ сӑмахра миҫе сасӑ? Миҫе саспалли? 
Татнӑ сӑмахра миҫе саспалли? Миҫе сасӑ? Мӗнле 

сасӑсем?
Тупмалли юмах.

Пӗчӗкскер, хитрескер,
Ҫӗр мӑкӑртса тухнӑскер,
Пурҫӑн тутӑр ҫыхнӑскер. (Кӑмпа)

Ҫак тупмалли юмаха ҫырса илӗр. 
Каласа парӑр:

Тутӑр сӑмахра миҫе сасӑ? Миҫе сас- 
палли?

Пурҫӑн сӑмахра миҫе сасӑ? Мӗнле 
сасӑсем?

Ҫыхнӑскер сӑмахра миҫе сасӑ? Мӗнле 
сасӑсем? Миҫе саспалли?

9 §. Чӑваш чӗлхинчи саспаллисем 
(алфавит).

Чӑваш алфавитӗнче 37 саспалли.
Саспаллисем пысӑккисем {А, Л, В...) тата 

пӗчӗккисем (а, ӑ, б, в.,.) пулаҫҫӗ.
2. Чӑваш чӑлхи. 1 кл.

А »« С К А Й *
1> .'.ЛГА 
. . АССР

37- мӗш хӑнӑхтару. Алфавитри кашни саспаллипе 
пуҫланакан икшер сӑмах каласа тухӑр (А—арман, алӑ, 
алса, Ӑ—ӑса, ӑман тата ыттисем те).

Мӗнле саспаллипе пуҫланакан 'сӑмахсем ҫук?
38- мӗш хӑнӑхтару. Хӑвӑр класри ачасен хуша- 

мачбсене алфавит йӗркипе каласа тухӑр. Мӗнле саспал- 
липе хушамат тӗл пулмарӗ?

39- мӗш хӑнӑхтару. Хӑвӑр класри вунӑ ачан 
хушаматне алфавит йӗркипе ҫырса парӑр. Хушамачӗ- 
сене пысӑк саспаллипе пуҫласа ҫырӑр.

40- мӗш хӑнӑхтару. Ҫак сӑмахсене алфавит йӗр- 
кипе ҫырӑр. Кашни сӑмах хыҫҫӑн запятой (,) лартӑр.

Алӑк, вӑрман, хӗлле, ӑса, епле, ӗлка, 
йӑмӑк, мамӑк, нӑрӑ, калта, ӗне, чакак, 
така, ферма, урпа, ӳпре, хачӑ, ҫурла, 
эрешмен, щӗтка, ыраш, парта, юман, 
ялав.

10 §. Предложенин малтанхи сӑмахне 
пысӑк саспаллипе пуҫласа 

ҫырасси.
Предложенин малтанхи сӑмахне яланах пысӑк | 

II саспаллипе пуҫласа ҫыраҫҫӗ. I
Ҫанталӑк ӑшӑтрӗ. Ҫуркунне ҫитет. 

Юр ирӗлет. Ҫулсем хуралчӗҫ. Урам тӑ- 
рӑх шыв юхать.

Предложенири малтанхи сӑмаха мӗнле саспаллипе 
пуҫласа ҫырмалла? Предложени хыҫҫӑн мӗн лартмалла?

41- мӗш хӑнӑхтару. «Кӗркунне» ятлӑ калава 
вуласа тухӑр. Предложенисене уйӑрса ҫырса илӗр.

Кӗркунне.
Кӗркунне ҫитрӗ кун кӗскелчӗ йывӑҫсем 

ҫаралчӗҫ хир пушанчӗ кунӗпе ҫумӑр ҫӑ* 
вать.

42- мӗш хӑкӑхтару. «Хӗлле» ятлӑ калава вуласа 
тухӑр. 1ҫта точка лартмаллине кӑтартса парӑр. Пысӑк 
саспаллипе ҫырмалли сӑмахсене кӑтартӑр.

Хӗлле.
Хӗвел сахал ӑшӑтать шывсем шӑнса 

ларнӑ пӗрмай тӑман вӗҫтерет ҫынсем ӑшӑ 
тумтир тӑхӑнса ҫӳреҫҫӗ.

43- мӗш хӑнӑхтару. «Шӑнкӑрч» ятлӑ калава ҫыр- 
са илӗр. Предложенири пӗрремӗш сӑмахне мӗнле 
саспаллипе пуҫласа ҫыратӑр?

Шӑнкӑрч.
Ватӑ сунарҫӑн алла вӗреннӗ шӑнкӑрч 

пулнӑ вӑл пит илемлӗ юрланӑ старик 
патне кӳршӗ ачи ҫӳренӗ вӑл шӑнкӑрч 
юрланине итлеме юратнӑ.
П §. Ҫын ячӗсене, хушамачӗсене пысӑк 

саспаллипе пуҫласа ҫырасси.
Выляма чӗнни.

Атя, Ванюк, урама, 
унта сана кӗтеҫҫӗ.
Миша, Анна, Хӗветле ' 
вылямашкӑн чӗнеҫҫӗ. ,

20



Костя, Таня. Катя, Настя, Юра, Миша.

II Ҫын ячесене пысӑк саспаллипе пуҫласа ҫыраҫҫӗ. ||

44- мӗи1 хӑнӑхтару. а) Ҫак предложенисене ҫыр- 
са илер. Ҫын ячӗсене пысӑк саспаллипе пуҫласа ҫырӑр.

Пирӗн Санюк пит маттур. Вӑл ӗҫе тӗплӗ тӑвать. 
Анюк аппа Санюка ҫавӑншӑн юратать.

45- мӗш хӑнӑхтару. Малтан арҫын ячҪсене, унтан 
хбрарӑм ячӗсене ҫырса илӗр.

Михала, Кӗтерин, Элекҫей, Иван, 
Павӑл, Наҫтук, Кӗркури, Макҫӑм, Варвари, 
Унтри, Эрхип, Анна, Вера, Якку.

Арҫын цчӗсем:

Хӗрарӑм ячӗсем:

21



46-мӗш хӑнӑхтару, Ҫак предложенисснчи точкӑ- 
сем вырӑнне ҫын ячӗсем тупса ҫырӑр.

Эпӗ ... ятлӑ. Манӑн пичче 
Шӑллӑм ... ятлӑ. Манӑн аппа 
Иӑмӑк ... ятлӑ.

ятлӑ.
ятлӑ.

47-мӗш хӑнӑхтару. Ҫак калава ҫырса илӗр. Ҫын 
ячӗсене пысӑк саспаллипе пуҫласа ҫырмаллине асӑрхӑр

Мику;1а шыва кайни.
Микула пӑр ҫинче ярӑннӑ. Сасартӑк 

пӑрӗ ҫурӑлса кайнӑ. Микула шыва путма 
пуҫланӑ. Ҫавна Петӗр пичче курнӑ та 
Микулана шывран туртса кӑларнӑ.

48-мӗш хӑнӑхтару. Малтан хӗрачасен ячӗсене, 
унтан арҫын ачасен ячӗсене ҫырса илӗр.

Наҫтаҫ, Валя, Кӗҫтюк, Мӗтри, Сергей, 
Алтюк, Хӗветӗр, Хӗветле, Петӗр, Павӑл, 
Урине, Кириле.

Хӗрачасен ячӗсем: ...
Арҫын ачасен ячӗсем: ...

Ҫын ячӗсемпе хушамачӗсене пысӑк саспал- 
липе пуҫласа ҫыраҫҫӗ.

Иван Павлов. Фӗдор Жуков. Анна 
Петрова, Вера Маронова. Юрай Иванов.

49-мӗш. хӑнӑхтару. Хӑвӑр юлташӑрсен ячӗсемпе 
хушамачӗсене тетрадь ҫине ҫырӑр.

12 §. Выльӑх-чӗрлӗхсен уйрӑм ячӗсене 
пысӑк саспаллипе пуҫласа ҫырасси.

Улайпа Хураҫка.
Пирӗн Улай ятлӑ йытӑ пур. Кӳршӗре 

тата тепӗр йытӑ пур. Ана Хураҫка тесе 
чӗнеҫҫӗ. Улайпа Хураҫка урамра пӗрле 
выляҫҫӗ. Вӑрмана кайнӑ чухне эпир Улай- 
па Хураҫкана хамӑрпа пӗрле илсе каятпӑр.

1} Выльӑх-ч?рлӗхсен уйрӑм ячӗсене пысӑк саспал- I
1 липе пуҫласа ҫыраҫҫӗ. 1

Хураҫка, халех киле кай1 
Ну, Шуркка, хытӑрах чуп.
Якур Кампур валли вите тунӑ.

50-мӗш хӑнӑхтару. Калӑр:
Хӑвӑр пӗлекен йытӑ ячӗсене^
Хӑвӑр пӗлекен лашасен ячӗсене.

51-мӗш хӑнӑхтару. а) Малтан йытӑсен ячӗсене, 
унтан лашасен ячӗсене ҫырса илӗр.

Кампур, Ҫиҫӗм, Урхамах, Улай, Эскам, 
Хураҫка, Шуркка, Ҫилҫунат, Сархи, 
Шарик.

Йытӑсен ячӗсгм.

Лашасен ячӗсем:
ӑ) Сирӗн колхозра мӗн ятлӑ лашасем пур? Ячӗсе- 

не тетрадь ҫине ҫырӑр.

13 §. Япаласем.

Елка.
Пирӗн шкулта ӗлка пулчӗ. Ӗлкӑна 

эпир хамӑр илемлетрӗмӗр. Ӗлка ҫине
нумай теттесем ҫакрӑ- 
мӑр. Унта Сивӗ мучи, 
самолӗт, пулемӗт, танк, 
кайӑксем, пуканесем, 
тата ытти теттесем те 
ҫакрӑмӑр.

Елкӑна пит савӑнӑҫ- 
лӑ ирттертӗмӗр. Эпир 
юрӑсем юрларӑмӑр, сӑ- 
вӑсем каларӑмӑр, тӗрлӗ 
вӑйӑсем вылярӑмӑр.

Каласа парӑр:
Эсир хӑвӑр ӗлка ҫине мӗн-мӗн ҫакрӑр?

/ -
52- мӗш хӑнӑхтару. Ҫакӑнта ӳкернӗ япаласен 

ячӗсене каласа парӑр.
53- мӗш хӑяӑхтару. Хӑвӑр класри япаласен ячӗ- 

сене йӗркипе ҫырса тухӑр.
Ҫапла ҫырӑр:
К л а с р и  я п а л а с е м :  сӗтел, пукан. партӑсем,.\ 

(тата мӗн пур?)
II Кашни япалан хӑйӗн ячӗ пур. |

Пӳртре мӗнле япаласем пуррине каласа парӑр. 
П ӳ р т р и  я п а л а с е м:  сӗтел, пукан... (тата мӗн?)

Килкартинче мӗнле япаласем пур?
Пахчара мӗнле ҫимӗҫсем ӳсеҫҫӗ?
Вӑрманта мӗнле йывӑҫсем пур?
Эсир вӑрманта мӗн-мӗн курнӑ?
Сирӗн сумкӑра мӗнле япаласем пур?

I Пӳрт, сӗтел, пахча, шкул, парта, вӑрман, хурӑн,
I лаша, мулкач, кӗпе, сӑхман—ҫаксем пурте япаласем.

54- мӗш хӑнӑхтару. Астуса илӗр те каласа парӑр: 
Ҫулла пахчара мӗн ӳсет?
Хирте мӗн ӳсет?
Сирӗн колхозра мӗнле выльӑхсем пур?
Сирӗн вӑрманта мӗнле йывӑҫсем ӳсеҫҫӗ?

I Япаласем ҫинчен каланӑ чухне яланах кам?
I (ку кам?), мӗн? (ку мӗн?) тесе ыйтаҫҫӗ.

Ку кам?—Пионер.
Ку мӗн?—Кӗнеке.

55- мӗш хӑнӑхтару. Ҫакӑнта ӳкернӗ япаласен 
ячӗсене картина ҫинчи йӗркепе ҫырӑр.

Ухӑ, йытӑ, ҫарӑк, хӑяр, мулкач, пулӑ, 
така, параппан.

56-мӗш, хӑнӑхтаиу. Ҫырса илӗр.

Варук вӑрмана ҫӳреме юратать. Ҫулла 
вӑл вӑрманта кӑмпа татать, ҫырла пухать. 
Варук пакша, чӗрӗп, улакатка курнӑ.

Сӑмахпа каласа парӑр:
Варук вӑрмзнта мӗн татать, мӗн пухать?
Варук вӑрманта мӗн курнӑ?

Ачасем йывӑҫ тӗмӗ- 
сем хушшинче кайӑк 
йӑви тупнӑ.— Петӗр, 
пӑх-ха, виҫӗ кайӑк 
чӗппи!..

Ирхине ачасем та- 
тах пырса пӑхнӑ, анчах 
кайӑк йӑви пушах 
пулнӑ.

Каласа парар:

Камсем вӑрманта пулнӑ? Ачасем йывӑҫ тӗмӗсем 
хушшинче мӗн тупнӑ? Йӑвара мӗнсем пулнӑ?

Тупмалли юмахсем.

Алӑсӑр, пуртӑсӑр пӳрт турӑм.

Ҫын ҫинчеи калаҫнӑ чухне кам? (ку кам?) тесе 
ыйтаҫҫӗ. Ытти япаласем ҫинчен каланӑ чухне мӗкИ  ̂
(ку мӗн?) тесе ыйтаҫҫӗ.

57- мӗш хӑнӑхтару. Малтан кам? тесе ыйтакан 
сӑмахсене, унтан мӗн?  тесе ыйтакан сӑмахсене ҫырӑр.

Рабочи, ҫурт, арҫын, хӗрарӑм, пахча, 
курак, атте, анне, лаша, кӗнеке, шӑллӑм, 
кайӑк, йӑмӑк, ҫӗвӗҫ^ тупӑ, кимӗ, лӗтчик, 
тракторист.

58- мӗш хӑнӑхтару. Ҫак калава вуласа тухӑр та 
малтан кам? тесе ыйтакан сӑмахсене ҫырса илӗр. 
Унтан мӗн? тесе ыйтаканнисене ҫырӑр.

Ҫырлана кайни.
Ҫанталӑк уяр пулнӑ. Иван, Петӗр тата 

Марук вӑрмана ҫырлана кайнӑ. Вӗсемпе 
пӗрле йытти чупса пынӑ. Вӑрманта ҫырла 
нумай пулнӑ. Вӗсем часах кунтӑксене 
тултарнӑ.

Вӑрманта ачасем чӗрӗп курнӑ. Петӗр 
тата мулкач курнӑ.

14 §. Тӗрлӗ япаласем.
Каласа парӑр.
Хелле эсӗ мбн тӑхӑнса ҫӳретӗн? Ҫулла мӗн тӑхӑ- 

натӑн?
Эсир мӗнле йышши тумтирсем нӗлетӗр? (кбрӗк, 

сӑхман...).

Плотникӑн мӗнле ӗҫ хатбрӗсем пулаҫҫӗ?
Столярӑн мӗнле 6ҫ хатӗрӗсем пулаҫҫӗ?
Тимӗрҫӗн мӗнле ӗҫ хатӗрӗсем пулаҫҫӗ?
Ҫӗвӗҫен менле ӗҫ хатерӗсем пулаҫҫе?

Эсир мСнле тискер кайӑксене пӗдетӗр?
Мӗнле вбҫен кайӑксене пӗлетӗр?

59-мӗш хӑнӑхтару. Ҫак япаласен ячӗсене ӳкер- 
чӗкре кӑтартса панӑ йӗркепе ҫырса ядӗр.

Сӑмахсем: витре, сурӑх, путн, тча- 
к^, стакан, сӗтел, кӑвакал, хур.

60- мӗш хӑнӑктару, Сасӑпа вуласа тухӑр та пахча- 
ҫимӗҫсен ячӗсене ҫырса илӗр.

Ҫырласемпе пахча-ҫимӗҫсем.

Ҫӗрҫырли, купӑста, хӑяр, хурлӑхан, 
ҫарӑк, кишӗр, ҫӗрулми, хурӑнҫырли, 
кӑшман, пӗрлӗхен, ҫӗмӗрт, сухан.

61- мӗш хӑнӑхтару. Класра кирлӗ япаласен ячӗ- 
сене ҫырса илӗр.

Парта, плуг, трактор, пукан, класс 
доски, сӗтел, кӗрепле, сенӗк, кӗнеке, ҫур- 
ла, ручка, чернильница, ҫуна, урапа, 
тетрадь, перо, кӑранташ.

62- мӗш хӑнӑхтару. Ҫакӑнта панӑ сймахсенчен 
кун ячӗсене йӗркипе ҫырса илӗр.

Хӗлле, юр, тунтикун, сивӗ, каҫ, 
ытларикун, кӑнтӑрла, юнкун, ир, кӗҫнер- 
никун, ҫуркунне, эрнекун, вӑрман, хир, 
шӑматкун, ҫулла, юханшыв, вырсарникун.

63- мӗш хӑнӑхтару, Ҫак япаласене пӗрлештерсе 
пӗр сӑмахпа калӑр.

Хыр, чӑрӑш, хурӑн, хурама, юман, 
ҫӑка, шӗшкӗ, пилеш—...

Кӑрӑҫ, ӑвӑс кӑмпи, ҫерем кӑмпи—...
Уланкӑ, карас, ҫӑрттан—...
Курак, шӑнкӑрч, чӗкеҫ—...
Упа, кашкӑр, тилӗ—...

С ӑмахсем: пулӑсем, кӑмпасем, йивӑҪ' 
сем, тискер кайӑксем, вӗҫен кайӑксем. '

Ҫапла ҫырӑр:

Хыр, чӑрӑш, хурӑн, хурама, юман, 
ҫӑка, шӗшкӗ, пилеш—йывӑҫсем.

64-мӗш хӑнӑхтару. Вуласа тухӑр, унтан ҫакӑнта 
кӑтартнӑ пек ҫырӑр.

Кайӑк йӑва ҫавӑрать. 
Шӑши...шӑтарать. Пакша... шырать.
(шӑтӑк, хӑвӑл).

65~мӗш хӑнӑхтару. Вуласа тухӑр та калӑр.

Эсир мана пӗлетӗр-и?
Эпӗ хӑвӑлта пурӑнатӑп.

Эпӗ мӑйӑр, ҫырла, кӑмпа 
ҫиетӗп. Манӑн кӗрӗк ӑшӑ.
Хӳре ҫемҫе ҫӑ.млӑ.

66- мӗш хӑнӑхтару. Ҫак пред- 
ложенисенчи япаласене мӗнле ыйту 
памалла?

Хӗвел тухрӗ.
(Мӗн(?) Каҫ пулчӗ. Хӗвел {М^гн?) анчӗ. 
Аппа(?) ӗҫрен тавӑрӑнчӗ. Анне (?) апат 
пӗҫерчӗ. Йытӑ (?) вӗрет. Юлташ (?) килчӗ^ 
Уйӑх (?) хӑпарчӗ. Пионер (?) тӑрӑшать.

15 §. Кам мӗн тӑвать?
67- мӗш хӑнӑхтару. Ҫак ӳкерчӗксем ҫине яӑхса 

кам мӗн туни ҫинчен калӑр.

Иытӑ мӗн тӑвать? 
Мулкач мӗн тӑвать? 
Сунарҫӑ мӗн тӑвать?

68- мӗш. хӑпӑхтару. Кам мӗн тунн ҫинчен каласа 
ҫ̂ырса парӑр.

Учитель мбн тӑвать?
Вӗренекен мӗн тӑвать?
Тимӗрҫӗ мӗн тӑвать?
Тракторист мӗн тӑвать?
Пулӑҫӑ мӗн тӑвать?

Ҫапла ҫырӑр;

69- мӗш хӑнӑхтару. Ҫакӑнта лаша ҫинчен ҫырнӑ 
пек, ытти выльӑхсемпе кайӑксем мӗнле сасӑ пани 
ҫинчен каласа ҫырӑр.

Лаша кӗҫенет. Ӗне... Сурӑх... Качака... 
Сысна... Автан... Кӑвакал... Кашкӑр... Упа...

К и р л ӗ  с ӑ м а х с е м :  кӗҫенет, мӗкӗрет^ макӑ- 
рать, ҫухӑрать, мекеклет, авӑтать, улать^ нарт- 
латать.

Вӗренет, туптать, сухалать, кӗҫенет—ҫак 
сӑмахсем пурте япаласем мӗн тунине пӗлтерекен 
сӑмахсем.

70-мӗш хӑнӑхтару. Ҫырса илӗр. Кам мӗн туни 
ҫинчен калакан сӑмахсене аялтан йӗр туртса паллӑ 
тӑвӑр.

Хӗвел тухрӗ. Тул ҫутӑлчӗ. Ял вӑранчӗ. 
Колхозниксем уя кайрӗҫ. Ачасем урамра 
выляҫҫӗ. Выльӑхсем улӑхра ҫӳреҫҫӗ. Вӑр- 
манта кайӑксем юрлаҫҫӗ.

71-мӗш хӑнӑхтару. Кирлӗ сӑмахсем хушса пред- 
ложеиисем туса ҫырӑр.

Ҫиҫӗм... Аслати... Ҫил.,.. Ҫумӑр... Шыв... 
Хӗвел...

Х уш малли сӑм ахсем : ҫиҫет, вӗрет, 
авӑтать, ҫӑватъ, пӑхать,^юхать.

Ҫапла ҫырӑр:

Ҫиҫеис ҫиҫе.щ
72-мӗш хӑнӑхтару. Ҫак картинка тӑрӑх предло- 

женисене кирлӗ сӑмахсемпе тултарса ҫырӑр.

Вӑйлӑ ҫил...
Пӗр ача шкула...
Унпа пӗрле йытти...
Ҫ^ӑмахсем;  каять-, нупса пырать, ьӗрст,

Чӑваш чӗлхи, I кл. 33



75-мӗш хӑнӑхтару. Ҫакӑнта панӑ сӑмахсене п£р- 
пӗринпе майлаштарса, кам мӗнле ҫӳрени ҫинчен кала  ̂
са ҫырӑр.

Кайӑк вӗҫет. Пулӑ... Хурт... Иытӑ... 
Шапа...

Сӑ ма х с е м:  вӗҫет, шӑвать, ишет, чупать, си-
кет.

16 §. Картинӑпа ӗҫлесся.

74-мӗш ханӑхтару. Картинӑна пӑхса тухӑр.

Картина ҫине камсене ӳкернӗ? Пурӗ миҫе ача? 
Вӗсен ячӗсене каласа тухӑр.

Ҫак ыйтусем ҫине ответсем парӑр:
Нина мӗн тӑвать? ҫумлать

шӑваратьВаля мӗн тӑвать?

Миша мӗн тӑвать? 1иив ҫӗклет
Верук мӗн тӑвать? ҫум ҫӗклет
Лисук мӗн тӑвать? ҫӗре кӑпӑшкалать

75-мӗш хӑнӑхтару. Йытӑпа икӗ улакурак ҫинчен
картинӑсем ӳкернӗ йӗркепе ҫырса илӗр.

Йытӑпа икӗ улакурак.

Пӗр улакуракӗ йытта хӳринчен пырса 
сӑхнӑ.

Икӗ улакурак вӗҫсе пынӑ.
Пӗр йытӑ какай ҫиме тытӑннӑ.
Тепӗр улакуракӗ^какайне хыпса илнӗ. 
Икӗ улакуракӗ те вӗҫсе кайнӑ.



76-мӗш хӑнахтару. Картинӑна пӑхса тухйр.

Ачасем шкултан тавӑрӑннӑ.
Сивӗпе вӗсен пичӗсем хӗрелнӗ.
Акӑ, хӳрине вылятса, вӗсене ҫӑмламас 

кӗтсе илет.
Вӗсем Улая ачашларӗҫ.
Улайӗ те хӗпӗртет.
Ҫак картинӑна мӗнле ят пама пулать?
Статьяран кирлӗ предложенисем тупӑр.

17 §. Япаласем ҫинчен, вӗсем мӗн туни 
ҫинчен аса илни.
(Калаҫупа ҫыру).

Класра мӗн-мӗн пур?
Класра сӗтел-пукан йышши япаласенчен мӗн-мӗн пур?

Кдасра вӗренес ӗҫре кирлӗ япаласенчен мӗнле 
япадасем пур? Вӗсен ячӗсене каласа парӑр.

Ачасем урисене мӗн тӑхйннӑ? Ҫине мӗн тӑхӑннӑ? 
Класра йывӑҫран тунӑ мӗнле япаласем пур? Тимӗр- 

тен тувӑ мӗнле япаласем пур? Мӗнле кӗленче савӑт- 
сем пур?

Класра мӗн ларать? Мӗн выртать?
Мӗн ҫакӑнса тӑрать?
Кам калаҫать? Кам итлет?
77-мӗш хӑнӑхтару. Ыйтусене хирӗҫ ответ парӑр.

Ку мӗн?
Ӑна кам тунӑ?
Сӗтел мӗн тӑвать?
Сӗтел хушшинче кам ларать?
Ҫак партӑна хӑвӑр теградьсем ҫине ӳкерӗр. Ыйту- 

сене хирӗҫ ответсем парӑр.
Ку мйн?
Партӑсем хушшинче камсем 

лараҫҫӗ?

18 §. Уҫӑ сасӑсемпе хупӑ сасӑсем. 

Пулӑ. Ыраш. Хачӑ. Хыр. Шыв. Ӗне.

Ҫак сӑмахсене сасӑпа вуласа тухӑр. Унтан каласа 
парӑр.

1. Пулӑ сӑмахра миҫе сыпӑк? Пӗрремӗш сыпӑкне 
калӑр. Иккӗмӗш сыпӑкне калӑр.

Пу сыпӑкра миҫе сасӑ? Малтанхи сасса калӑр. 
Иккӗмбш сасса калӑр.

Лӑ сыпӑкра миҫе сасӑ? Малтаихи сасса калӑр. 
Иккӗмбш сасса калӑр.

2. Ене сӑмахра миҫе сыпӑк? Малтанхи^-сыпӑкне 
калӑр. Иккӗмӗш сыпӑкне калӑр.

Не сыпӑкра миҫе сасӑ? Малтанхи сасса калӑр. 
Иккӗмӗш сасса калӑр.

3. Ӗне сӑмахра пурӗ миҫе сасӑ? сӑмахра
миҫе сасӑ? Вӗсене уйрӑммӑн каласа тухӑр.

Сасӑсем икӗ тӗслӗ пулаҫҫӗ: уҫӑ сасӑсем тата 
хупӑ сасӑсем. Уҫӑ сасасене ҫӑвара уҫарах калат- 
пӑр. Вӗсене вӑрӑммӑн тӑсса калама пулать, юрлама 
та пулать: а, ӑ, у, ы, и, у, ӳ, о, ы, э.

0

Хупӑ сасӑсене эпир уҫӑ сасӑсемпе пӗрле калат- 
пӑр. Вӗсене ҫӑвара хупарах калатпӑр. Хупӑ сасӑсе- 
не уйрӑммӑн калама йывӑр, юрлама та ҫук. Хупӑ 
сасӑсем:

л, м, н, с, п, р, т, д, к, г, ҫ, з, ш, ж, ф, 
X, ц, ч, ш,.

Уҫӑ сасӑ пӗчченех сӑмах сыпӑкӗ пулма пул- 
тарать, хупӑ сасӑ уҫӑ сасӑпа пӗрле анчах сӑмах 
сыпӑкӗ пулать:

ӗ-не] у-ра, ра-ди-о -

78-мӗш. хӑнӑхтару] Ҫак сӑмахсене вуласа тухӑр 
та сӑмахсенчи сасзсене уйрӑммӑн каласа парӑр: малтан 
уҫӑ сасӑсене, унтан хупӑ сасӑсене калӑр.

Хула, урам, пӳрт, кушак, атӑ, шкул.
п



19 §. Уҫӑ саспаллисем.
Лисукпа пукане.

Лисук пуканене вӗрентнӗ.
— Саспаллисене вӗрен!

Ку а саспалли.
Ку ӑ саспалли.
Ку е саспалли.
Ку ӗ саспалли 
Ку ӗ саспалли.
Ку и саспалли.
Ку 0 саспалли.
Ку у  саспалли.
Ку у  саспалли.
Ку ы саспалли.
Ку э саспалли.
Ку ю саспалли.
Ку я саспалли.

Уҫӑ сасӑсене пӗлтерекен саспал- 
лисем вунвиҫҫӗ. Вӗсем ҫаксем; 
а, ӑ, е, ӗ, ӗ̂  и, о, у, ӳ , ы, э, ю, я.

Вӗсене уҫӑ сасӑсем теҫҫӗ.
79-мӗш хӑнӑхтару. .Ҫамрӑк сунарҫӑ* ятлӑ кала- 

ва ҫырса илӗр. Уҫӑ саспаллисене аялтан йӗр туртсэ 
паллӑ тӑвӑр.

Ҫамрӑк сунарҫӑ.
Манӑн пичче—сунарҫӑ. Кӗркунне вӑл 

кайӑк кӑвакал тытать. Хӗлле мулкач ты- 
тать. Пӗрре вӑл тилӗ те тытса килчӗ.

80- мӗш хӑнӑхтару. „Упа* ятлӑ калава ҫырса 
•илбр. Сӑмахсенчи уҫӑ саспаллисене аялтан йӗр тургса 
паллЗ тӑвӑр.

Упа.
Ҫуркунне ҫитрӗ. Хӗвел ӑшӑтса пӑхма 

пуҫларӗ. Юр ирӗлме тытӑнчӗ. Упа ӑшша 
туйса илчӗ. Вӑл шӑтӑкран йӑраланса 
тухрӗ те ҫимӗҫ шырама утрӗ.

81- мӗш хӑнӑхтару. „Ҫуркунне“ ятлӑ сӑвва вула- 
■са тухӑр та каласа парӑр: ҫак сӑввӑн сӑмахбсенче 
кашнинче миҫешер уҫӑ саспалли?

Унтан „Ҫуркунне" сӑвва ҫырса илӗр те уҫӑ сас- 
«паллисене аялтан йӗр туртса паллӑ тӑвӑр.

Ҫуркунне.
Килчӗ ырӑ ҫуркунне, 
килчӗ, ячӗ ӑшӑтса.
Хӗвел савать тӗнчене, 
хӗл ыйхинчен вӑратса.

82- мӗш хӑнӑхтару. „Ҫуркунне** сӑвӑри сӑмах- 
сене тата тепӗр хут ҫырса илӗр. Сӑмахсене сыпӑкӑн 
сыпӑкӑн уйӑрӑр.

Сӑмахра миҫе уҫӑ сасӑ, сӑмах сыпӑкӗсем те 
ҫавӑн чухлех пулаҫҫӗ;

хӗ-вел, ҫур-кун-не, ы-рӑ, тӗн-че.
83- мӗш, хӑнӑхтару. Сӑмахсене сыпӑкӑн-сыпӑкЛн 

уйӑрса ҫырса илбр.

С а д.
Пирӗн шкулӑн сад пур. Унта улмуҫ- 

ҫисем ӳсеҫҫӗ. Ҫырла йывӑҫҫисем те пур. 
Ҫуркунне вӗсем питӗ илемлӗ ҫурӑлаҫҫӗ

84-мӗш хӑнӑхтару. Ӳкерчӗксем айӗнчи сӑмахсене 
ҫырса илӗр. Сӑмахсен пуҫламӗш саспаллисене хӑвӑр 
пӗлсе ҫырӑр.

лав
нкӑ

- лка
- са

- ман
- решмен

85-мӗш хӑнӑхтару. Ӳкерчӗк айӗнчи сӑмахсене 
^ырса илӗр. Сймахсен вӗҫӗнчи саспаллисене хӑвӑр 
пӗлсе ҫырӑр.

качак-
ҫӑмарт-

ен-
пер-

пӑр-
кӑси-

20 §. Хытӑ тата ҫемҫе уҫӑ сасӑсем.
Хир варринче хыр ӳснӗ. Тилӗ чу- 

пать. Тына пӑру мӗкӗрет. 
хир—хыр, тилӗ—тырӑ, тимӗр—тымар.

Хурапа паллӑ тунӑ сӑмахсене асӑрхаса пӑхӑр. 
Вӗсенчен пӗр йышши уҫӑ сасӑсем хӑй хыҫӗнче е умӗн- 
че тӑракан хупӑ сасса ҫемҫетеҫҫӗ, тепӗр йышшисем — 
хытараҫҫӗ.

Хӑйпе юнашар тӑракан хунӑ сасӑсене ҫемҫе- 
текен уҫӑ сасӑссне ҫемҫе уҫӑ сасӑсем теҫҫӗ.

Ҫемҫе уҫӑ сасӑсем: э (е), ӗ, и.
Ытти уҫӑ сасӑсем хӑйпе юнашар тӑракан хупӑ 

сасӑсене ҫемҫетмеҫҫӗ. Ун пек сасӑсене хытӑ уҫӑ 
сасӑсем теҫҫӗ.

Хытӑ уҫӑ сасӑсем; а, о, у , ӑ, ы.
Кусемсӗр пуҫне тата й сасӑ уҫӑ сасӑпа пӗр- 

лешсе пулнӑ саспаллисем пур.
Вӗсем ҫаксем: е {йэ), ӗ (йо), ю {йу), я  {йа).

86- мӗш хӑнӑхтару. Ҫак сӑмахсене ҫырса илӗр. 
Ҫемҫе уҫӑ сасӑсене аялтан ҫинҫе йӗр туртса паллӑ 
тӑвӑр.

Ӗне, лаша, сурӑх, путек, путене, чӗпӗ, 
ҫӗлен, калта, кайӑк, чӗкеҫ, шӑнкӑрч, 
чӗрӗп, ҫерҫи.

87- мӗш хӑнӑхтару. Ҫак сӑмахсене ҫырса илӗр. 
Хытӑ уҫӑ сасӑсене аялтан йӗр туртса паллӑ тӑвӑр.

Урпа, ыраш, пӑри, тулӑ, вир, кантӑр, 
йӗтӗн, ҫырла, ҫӗрулми.

Хут, кӑранташ, кӗнеке, картина, машина.

88- мӗш. хӑнӑхтару. Ҫак сӑвва ҫырса илӗр. Ҫемҫе 
уҫӑ сасӑсене пӗр йӗр туртса, хытӑ уҫӑ сасӑсене икб 
йӗр туртса паллӑ тӑвӑр.

Колхоз акрӗ, сӗлӗ акрӗ, 
сӗлли пулчӗ хӑмӑш пек. 
Лавӑн-лавӑн тырри пулчӗ, 
пӗрчи пулчӗ пӑрҫа пек.

89- мӗш хӑнӑхтару. Ҫак предложенисене ҫырса 
илӗр. Ҫемҫе уҫӑ сасӑсене аялтан йӗр туртса паллӑ тӑвӑр.

Сарлака ҫаран. Симӗс ҫерем. Сывӑ 
ҫын. Сивӗ ҫил. Хура лаша. Хӗрлӗ ӗне.

Тимӗр йыттӑн сӳс хӳре.
90- мӗш хӑнӑхтару. Ҫак калава ҫырса илӗр. Хытӑ 

уҫӑ сасӑсем тӗл пулакан сӑмахсене аялтан йбр туртса 
паллӑ тӑвӑр.

Пытанмалла выляни.
Ачасем пытанмалла вылянӑ. Кӗркури 

улӑм ӑшне пытаннӑ. Татюкпа Варук лупас 
айне пытаннӑ. Пӗчӗк Палюк пусма айне 
кӗрсе ларнӑ.

Ваҫук вӗсене шыранӑ.
91- мӗш хӑнӑхтару. Ҫак статьяна ҫырса илӗр. 

Ҫемҫе уҫӑ сасӑсене аялтан пӗр йӗр туртса, хытӑ уҫӑ 
сасӑсене икӗ йӗр туртса паллӑ тӑвӑр.

Колхозра.
Хӗвел хӗрелсе тухрӗ. Колхозниксем 

еҫе кайма хатӗрленеҫҫӗ. Колхозра кашни

ҫулах тырӑ лайӑх пулать. Колхозра ӑратлз 
выльӑх усраҫҫӗ.

21 §. Хупӑ саспаллисем.
Хупӑ сасӑсене кӑтартакан паллӑсене хупӑ сас- 

паллисем теҫҫӗ.
Хупӑ саспаллисем 22. Вӗсем ҫаксем: 
б, в, г, д, ж, 3, ӑ, к, л, м н. п, р, с, ҫ, т, 

ф, X, ц, ч, Ш, 1Ц.

92-мӗш хӑнӑхтару. Ҫак сӑвва ҫырса илӗр. Хупӑ 
саспаллисене аялтан йӗр туртса паллӑ тӑвӑр.

Пионер юрри.
•Танкӑр-танкӑр танкӑртатрӗ 
параппан сасси.
Ян-янах янӑрарӗ 
пионер юрри. ,
Параппан ҫапни 
хытӑ янӑрать.
Пионер ушкӑнӗ 
хавассӑн пырать.

93- мӗш хӑнӑхтару. Ҫак сӑмахсене ҫырса илӗр, 
Хупӑ саспаллисене аялтан йӗр туртса паллӑ тӑвӑр.

Вӑрҫӑ. Тӑшман. Тупӑ. Пулемӗт. Ялав. 
Ҫӗнтерӳ. Салтак. Офицер.

94- мӗш хӑнӑхтару. Хупӑ саспаллисемпе пуҫлана- 
кан самахсем (кашни саспаллипе пӗрер сӑмах) тупса 
калӑр. ,

95-мӗш хӑнӑхтару. Ҫакӑнта панӑ сӑмахсенчек' 
предложенисем туса ҫырӑр, Сӑмахсенчи хупӑ саспал- 
лисене аялтан йӗр туртса паллӑ тӑвӑр.

__ хя

Юр. Шыв. Хӗвел. Иывӑҫсем. Курӑк. 
Чечексем. Кайӑксем.

Х у шм а л л и  с ӑ м а х с е м :  усет, ешереҫ^ӗ, ҫурӑ- 
лаҫҫӗ, хӗртет, юхать, ирӗлет, юрлаҫҫӗ.

Ҫа пла  ҫырӑр:

22 §. Ҫемҫетекен паллӑ (ь) ҫырасси
Ҫак предложенисене вуласа тухӑр,
Паллӑ тунӑ сӑмахсенче т, л, н сасӑсем мӗнле̂  

илтӗнеҫҫӗ: хытӑ-и, ҫемҫе-и?

Выльӑхсем ешӗл курӑк ҫинче ҫӳреҫҫӗ. 
Пахчара мӑкӑнь чечекӗсем ҫурӑлма пуҫ- 
ларӗҫ. Учитель пире ҫуллахи кунсенче 
чечексем пухма хушнӑччӗ.

А с ӑ р х а с а  пӑхӑр:  выльӑхсем, мӑкӑнь,учитель 
сӑмахсенче мӗнле паллӑ ларать?

А, ы, ӑ сасӑллӑ сыпӑксем ҫемҫен илтӗнеҫҫӗ 
пулсан, ҫемҫетекен паллӑ (ь) ҫыраҫҫӗ.

Пӑхатъ, мӑкӑнь, выльӑх.

Ҫакӑн пек сасӑллӑ сыпӑксенче ҫемҫетекен паллӑ 
(ь) ҫырмасан е урӑх сӑмах пулать, е сӑмахӗ тӗрӗс 
мар илтӗнет,

Ҫунать.
Т ӗ с л ӗ х с е м :

Типӗ вутӑ ҫунать.
Ҫунат. Кайӑкӑн ҫунат пур.
Турать. Анне купӑста турать
Турат. Йывӑҫӑн турат пур.
Анать. Урам тӑрӑх анаталла шуса

Анат.
анать пӗр ҫуна.
Эпир урамӑн анат вӗҫӗнче

Канать.
пурӑнатпӑр.
Ывӑнсан, кайӑкта ларса канать.

Канат. Сӳсрен явнӑ канат ҫирӗп.
Мӑкӑнь. Мӑкӑнь ҫеҫки ҫурӑлсан, килет

Мӑкӑн.
пахча илемӗ.
Мӑкӑн ҫырли пулмасть.

96- мӗы1 хӑнӑхпару. Ҫак статьяна ҫырса илӗр. 
Ҫемҫетекен паллӑпа пӗтекен сӑмахсене аялтан йӗр 
туртса паллӑ тӑвӑр.

Тихасем.
Колхозӑн тихасем нумай. Тихасене 

Хветюк пичче пӑхать. Вӑл тихасене апат 
парать, шӑварать, хырчӑкласа тасатать.

97- мӗш хӑнӑхтару. Аса илӗр; ҫемҫетекен паллӑл- 
лӑ сӑмаха пӗр йӗркерен тепӗр йӗркене куҫарнӑ чухне 
ҫемҫетекен палла ь хӑй умӗнче тӑракан саспаллисенчен 
уйӑрма юрать-и?

Ҫак сӑмахсене ҫырса илӗр, вбсене пӗр йӗркерен 
тепӗр йӗркене куҫарнӑ чухне мӗнле уйӑрмаллине кӗске 
йӗрпе паллӑ туса кӑтартӑр.



Т ӗ с л ӗ х: Конь-ки,

Коньки, пальто, больница, Григорьев, 
букварьте, июньти, октябрьти.

98-мӗш хӑнӑхтару. Ҫак тупмалли юмахсене ҫыр- 
са илӗр: ь паллӑллӑ сӑмахсене аялтан туртӑр.

Мӑр-мӑр, ҫамки 
хӑмӑр,

куҫӗсем ҫутӑ, 
чӗрнисем ҫивӗч.
Каҫ пулсан,

кайӑка каять,
шӑшисем тытать. этемле ишет.

Куҫне чарнӑ, ларать, 

темӗнле калаҫать, 

пӑрҫа пек сикет,

99-мӗш хӑнӑхтару, Хӑвӑр теградьсем ҫинв ҫул- ' 
талӑк хушшинчи уйӑх ячӗсене йӗркипе ҫырса п арӑр, 
Аҫта 6 ҫырмаллине асӑрхӑр.

Январь, февраль, март, апрель, май, 
июнь, июль, август, сентябрь, октябрь, 
ноябрь, декабрь.

23 §. Э, ӗ; я саспаллиллӗ 
сӑмахсене ҫырасси.

Эрнере ҫичӗ кун. Эпир вӗренетпӗр. 
Паян эрнекун. Эрешмен упаленет.

эпӗ эрне эпир этем
эсӗ эрешмен эсир эмел

Э саспаллине сахал сӑмахсенче ҫыраҫҫӗ. Чӑваш 
чӗлхинче сӑмах пуҫламӗшӗнче ҫеҫ ҫыраҫҫӗ,

— Зй, кам унта? — Ку эпӗ.
■ — Кам эсӗ? — Эпӗ Мишук.

100-мӗш хӑнӑхтару. Предложенисене ҫырса илӗр. 
Э саспаллисене аялтан йӗр туртса паллӑ тӑвӑр.

Эпир шкулта эрнере ултӑ кун вӗре- 
нетпӗр. Эпӗ тӑрӑшса вӗренетӗп. Энтри 
те тӑрӑшса вӗренет.

Курӑксенчен эмел тӑваҫҫӗ. Эрнекун 
ҫумӑр ҫурӗ.

Сӑмахсенче ӑэ сасӑсем илтӗнсен, вӑл сасӑсӗм 
вырӑнне е саспалли ҫыраҫҫӗ. Е  саспалли сӑмах 
пуҫламӗшӗнче те, сӑмах варринче те, сӑмах вӗҫӗн- 
че те пулма пултарать.

Ехрем разъезд мӑрье
ешӗл ҫемьере чее

101-мӗш хӑнӑхтару. Предложенисене ҫырса илӗр. 
Сӑмахсенче е саспалли мӗнле илтӗннине каласа парӑр.

Кӑнтӑр енчен ҫил вӗрет. Бпле ӑшӑ 
.ҫил!

Тилӗ питӗ чее. Ҫемьере чи кӗҫӗнни — 
эпӗ. Манран асли —Елюк.

Ҫырман пӗр енчен тепӗр енне каҫат- 
1пӑр.

102- мӗш хӑнӑхтару. Е  (ӑэ) саспаллиллӗ сӑмахсем 
пиллӗк тупӑр, предложенисем туса тетрадьсем ҫние 
ҫырӑр.

Сӑмахсенче ӑо саспаллисем илтӗнсен, вӑл 
сасӑсем вырӑнне ӗ саспалли ҫыраҫҫӗ. Ӗ  саспалдине 
вырӑс чӗлхинчен кӗнӗ сӑмахсенче ҫыраҫҫӗ.

Елка самолет
лӗтчик пулемӗт

103- мӗш хӑнӑхтару. Предложенисене ҫырса илӗр. 
Ӗ  саспаллине аялтан туртса паллӑ тӑвӑр. Сӑмахсенче 
ӗ  саспаллине мӗншӗн ҫырнине калӑса парӑр.

Лӗтчик самолӗтпа вӗҫет. Пирӗн шкулта 
ӗлка пулчӗ. Пӗтр Иванов пионер. Кӑҫал 
районта пионерсен слӗчӗ пулчӗ. Манӑн 
пичче пулемӗтчик.

Сӑмахсенче йу  сасӑсем илтӗнсен, вӑл сасӑсем 
вырӑнне ю саспалли ҫыраҫҫӗ. Ю саспалли сӑмах 
пуҫламӗшӗнче те, сӑмах варринче те, сӑмах вӗҫӗн- 
че те пулма пултарать.

юман юлташ каю
юмах юрӑ хӑю

У сасӑ умӗнчи хупӑ сасӑ ҫемҫе илтӗннӗ чух- 1 
|| не те /о саспалли ҫыраҫҫӗ. |

Анюк Илюш Иатюк
Ванюк Палюк Елюк

104- мӗш хӑнӑхтару. Предложенисене ҫырса идӗр. 
Ю саспаллисене аялтан туртса паллӑ тӑвӑр. Сӑмахсен- 
че мӗншӗн ю саспалли ҫырнине каласа парӑр.

Юр ҫӑвать те каллех ирӗлет. Ман 
пата юлташ кӗчӗ. Юмах |Юпа тӑрринче.
4. ЧЗваш чӗлхи, I кл,



хам урхамах ҫинче. Ванюкпа Петюк вӑр- 
мана кайрӗҫ. Анюк амӑшне пулӑшать.

105-мӗш хӑнӑхтару. Ю саспаллиллӗ пилӗк сӑмах 
тупӑр та предложенисем туса тетрадьсем ҫине ҫырӑр. 

Сӑмахсвнче йа сасӑсем илтйнсен, вӑл сасӑсем 
вырӑнне я саспалли ҫыраҫҫӗ. 

ял уяв туя
ят хӑяр кӑсия

Сӑмахра а умӗнчи хупӑ сасӑ ҫемҫе илтӑннӗ 
чухне те я саспалли ҫыраҫҫӗ.

Валя атя Лява
выля няня Саня

106- мӗш хӑнӑхтару. Ӳкерчӗк тӑрӑх калав тӑвӑр. 
Кунта камсене ӳкернӗ? Ячӗсене каласа тухӑр. 
Ачасем мӗн тунӑ? Армана вӗсем ӑҫта лартнӑ?

Арманне вӗсем мӗнле тунӑ?
107- мӗш хӑнӑхтару, Ӳкерчӗк тӑрӑх калава 

гетрадьсем ҫине ҫырӑр. Сӑмахсенчи э, е. ӗ, ю, я  сас- 
паллисене аялтан туртса яаллӑ тӑвӑр. Мӗншӗм вӑл 
саспаллисене^ҫырмалли^ҫинчен каласа пӑрӑр.

108-мӗш, хӑнӑхтару. Предложенисене ҫырса илӗр. 
Сӑмахсенчи я саспаллине аялтан туртса палдӑ тӑвӑр, 
мӗншӗн я ҫырмаллине каласа парӑр.

Колхозниксем уя тухрӗҫ. Паян ҫанта- 
лӑк уяр. Яп-яка пӑр ҫинче ярӑнма аван. 
Якур Лявапа пӗрле ҫӳрет. Шӑнкӑрав ян- 
ян янӑрарӗ.

24 §. Б, г, д, ж, 3 саспаллисене ҫырасси.
Ҫак сӑмахсене вуласа тухӑр. Сӑмахсенче тӗл пула- 

кан б, 2, ж, 3 сасӑсене тӗрӗс вулӑр. ^
Белов, Григорьев, Давыдов, Журавлӗв, 

Захаров, фабрика, бригадир.

1 Б  ̂ г, д, ж, 3 хупӑ сасӑсене вырӑс чӗлхин- 
чен кӗнӗ сӑмахсенче ҫеҫ ҫыраҫҫӗ.

109-мӗш хӑнӑхтару. Ҫак сӑмахсене вуласа тухӑр 
та ҫырса илӗр, б, г, д, ж, з  саспаллисене аялтан йӗр 
туртса паллӑ тӑвӑр. Ҫын ячӗсене пысӑк саспаллипе 
пуҫласа ҫырмаллине асӑрхӑр.

Автобус, инженер, август, Галкин, 
звонок, радио, завод, ударник, Алексан- 
дров, Анна Жукова.

110-мӗш хӑнӑхтару. Ҫак сӑмахсене ҫырса илӗр. 
Ҫын ячӗсене пысӑк саспаллипе пуҫласа ҫырмаллине ан 
манӑр.

Б, г, д, ж, 3 саспаллисене аялтан йӗр туртса 
паллӑ тӑвӑр.

Данилов, Гаврилов, Жирков, Захаров, 
Дмитриев, библиотека, съезд, объявлени, 
клуб, сад.

25 §. Ф, ц, щ, о саспаллисене ҫырасси.
Ф, ц, щ, о саспаллисене ҫакӑн пек сӑмахсенче 

ҫыраҫҫб;

телефон, телеграф, форточка, фонарь, 
цирк, Зайцев, революци, щӗтка, плащ.

111- мӗш хӑнӑхтару. Ф, щ щ, о саспаллисене 
мӗнле сӑмахсенче ҫырнине асӑрхӑр, Ун пек сӑмахсене 
аялтан туртса паллӑ тӑвӑр.

Фабрика столовӑйне пирӗн колхоз 
помидор леҫрӗ. Помидор вунӑ ещӗк пул- 
чӗ. Фабрикӑра пирӗн колхозниксем те 
ӗҫлеҫҫӗ. Борис Щукин — слесарь. Вӑл 
стахановец. Фомина Феня—ударница. Вӑл 
пир тӗртнӗ ҫӗрте ӗҫлет.

26 §. Вӗреннине пӗтӗмӗшпе аса илни.
112- мӗш хӑнӑхтару. Ҫырса илӗр. Япаласен ячӗ- 

сене аялтан йӗр туртса паллӑ тӑвӑр,

Ҫуркунне.
Ҫуркунне ҫитрӗ. Кураксем вӗҫсе кил- 

чӗҫ. Шӑнкӑрч та ҫитрӗ. Хирте тӑрисем 
юрлаҫҫӗ. Юр ирӗлет. Шыв юхать. Вӑр- 
ман ешерет.

113- мӗш хӑнӑхтару. Ҫак предложенисене ҫырса
илӗр. Кам мӗн тунине пӗлтерекен сӑмахсене аялтан 
туртӑр. ^

Хирте тырӑ ӳсет. Улӑхра курӑк еше- 
рет.^ Пахчара чечек ҫурӑлать. Кӳлӗре
ы



пулӑ ӗрчет. Вӑрманта ҫырла пиҫет. Кол- 
хозниксем утӑ ҫулаҫҫӗ.

114- мӗш хӑнӑхтару. Ҫак калава вуласа тухӑр та 
малтан япала ячӗсене пӗлтерекен сӑмахсене ҫырсз 
илӗр, унтан ҫав япаласем мӗн тунине пӗлтерекен 
сӑмахсене ҫырӑр.

Ирхине.
Автан авӑтать, Тул ҫутӑлать. Ҫил 

лӑпланать. Хӗвел ӑшшӑн пӑхать. Сывлӑм 
типет. Кайӑксем илемлӗн юрлаҫҫӗ. Ҫын- 
сем ӗҫе тытӑнаҫҫӗ. Ачасем шкула каяҫҫӗ.

115- мӗш хӑнӑхтару. Предложенисене ҫырса илӗр.. 
Картинӑсем вырӑнне сӑмахсем ҫырӑр.

вӑрманта ӳсет. пахчара ӳсет.

шывра пуранать. варманта пуранать.

самолӗтпа вӗҫет. шкулта вӗренет.

116- мӗш хӑнӑхтару. Малтан хӗл ҫинчен калакан 
предложенисене, унтаи ҫу ҫинчен калакан предложе- 
яисене ҫырса илӗр.

• о
Сивӗсем пуҫланчӗҫ. Иывӑҫсем ешӗл 

ҫулҫӑпа витӗнчӗҫ. Ҫырмасем шӑнса лар- 
чӗҫ. Ҫеҫенхир ешерет. Кунӗн-ҫӗрӗн юр 
ҫӑвать. Пуҫ тӑрринче тӑри юрлать. Хир- 
те тырӑ пулса ҫитет.

117- мӗш хӑнӑхтару. Ҫак калаври предложенисе- 
не уйӑрса ҫырӑр. Предложенисене пысӑк саспаллипе 
пуҫласа ҫырмаллине тата предложени хыҫҫӑн точка 
лартмаллине ан манӑр.

Пӑр кайни.

Каҫхине ҫумӑр ҫурӗ ирхине Ҫавал 
пӑрӗ кайма пуҫларӗ пӑр ҫине пӑр пырса 
ҫапӑнать пӗр пысӑк пӑр ҫинче йытӑ чуп- 
каласа ҫӳрет хӑранипе вӑл ниҫта кайса



кӗреймест акӑ пӑр катӑкӗ ҫыр хӗррине 
пырса тӑрӑнчӗ йытӑ пӑр ҫинчен сиксе 
тухрӗ.

118- мӗш хӑнӑхтару. „Кӑмпана ка^и* калава 
вуласа тухӑр. Хӑш сӑмахсене пысӑк саспаллипе ҫыр- 
иине асӑрхӑр.

Кӑмпана кайни.

Ҫанталӑк уяр пулнӑ. Ванюк тата 
Палюкпа Варук вӑрмана кӑмпана кайнӑ, 
Вӗсем хыҫҫӑн Хураҫка та чупса пынӑ. 
Вӗсем пӗрер кунтӑк кӑмпа татнӑ та киле 
кайма тухнӑ. Сасартӑк ҫумӑр пӗлӗчӗ хуп- 
ласа илнӗ. Ҫиҫӗм ҫиҫсе янӑ. Аслати авӑт- 
ма пуҫланӑ. Ачасем аран киле ҫитсе ӳкнӗ.

119- мӗш хӑнӑхтару. Ҫак калава вуласа тухӑр та 
малтан икӗ сӑмахлӑ предложенисене ҫырса идӗр, унтав 
виҫӗ сӑмахлӑ предложенисене ҫырӑр.

Ҫумӑр хыҫҫӑн.

Ҫумӑр чарӑнчӗ. Ҫил лӑпланчӗ. Хӗвел 
хӗртсе пӑхать. Ҫуртсем ҫинчен тумла 
юхать. Ҫырмара шыв кӗрлет. Пахчара 
кайӑксем юрлаҫҫӗ. Ачасем урамра чупса 
ҫӳреҫҫӗ. Пӗтӗм халӑх савӑнать.



120-мӗш. хӑнЛхтару. Ҫак картинӑна пӑхӑр, унта 
ӳкернӗ япаласене пурне те каласа парӑр. Вӑл япаласвн 
ячӗсене тетрадьсем ҫине ҫырӑр.

121- мӗш хӑнӑхтару. Ҫак картина тӑрӑхах калав 
туса ҫырӑр. Калавне малтан сӑмахпа кадаса парӑр 
Калава „Пулӑ тытни“ тесе ят парӑр.

122- мӗш хӑнӑхтару. Ҫак сӑмахсеи ҫитмен сыпӑ' 
кӗсене тупса ҫырӑр.

Пахчаҫимӗҫсем.

Ха-... Купӑс-... Ки-... Кӑш-... Ҫа-...
Су-... Поми-... Ка-... Ых-...

С ӑ м а х с е м :  купӑста, кшиӗр, ҫарӑк, помидор, 
чхра, кӑшман, сухан, кавӑн, хӑяр.

123- мӗш хӑнӑхтару. Ҫак калава ҫырса илбр. 
Сӑмахсене, пӗр йӗркерен тепӗр йӗркене куҫарнЗ чух* 
нехи пек, кӗске йӗрпе уйӑрӑр.-

Путексем.
Сурӑхсем вӑрман патӗнче ҫӳренӗ. Икӗ 

путек кӗтӳрен уйӑрӑлса кайнӑ. Тӗм хы- 
ҫӗнче кашкӑр пытанса тӑнӑ. Путексем 
кашкӑр ҫӑварне лекнӗ.

124- мӗш хӑнӑхтару. Ҫырса илӗр. Сӑмахсенчи 
хупӑ саспаллисене аялтан йӗр туртса паллӑ тӑвӑр.

Ҫулла.
Иртсе кайрӗ ҫуркунне. Ҫитрӗҫ ҫу ку- 

нӗсем. Хӗвел хытӑ хӗртет. Кайӑксем чӗпӗ 
кӑларчӗҫ. Ҫарансем ҫинче тӗрлӗ чечексем 
ялкӑшаҫҫӗ. Хирте тырӑ саралать.

125- мӗш хӑнӑхтару. Ҫырса илӗр. Точкӑсем 
вырӑнне кирлӗ япала ячӗсене ҫырӑр,

... суха тӑвать.... сӗт парать.... аш-ка- 
кай парать.... ҫӑм парать.... ҫӑмарта тӑвать.

С а м а х с е м :  Ене. Лаша. Сысна. Чӑх. Сурӑх.
126- мӗш хӑнӑхтару. Ҫак сӑмахсене пӗр-пӗринпе 

пӗрлештерсе предложенисем туса ҫырӑр.

Вӗҫен кайӑк... Вӑрман... Шыв... Уйӑх... 
Ҫумӑр... Кӑвакал... Вутӑ... Пӑр... Курӑк...

Ху шма л л и  с ӑ ма х с е м:  ҫуноть, вӗҫет, юхать, 
ишет, ирӗлет, кашлать, ҫутатать, ешерет^ ҫӑвать.

Ҫапла ҫырӑр;

кшшл Ьӗҫшь.
127-мӗш хӑнӑхтару. Ҫак сӑмахсене пӗр-пӗринпе 

пРрлештерсе, предложенисем туса ҫырӑр.

Тусан улать.
Кашкӑр сӑхать.
Сӑпса вӗҫет.
Ҫырла хуралать.
Ҫӗмӗрт пиҫет.
мӗш хӑнӑхтару. Точкӑсем вырӑнне кирлӗ

сӑмзхсем ҫырса, предложенисем тӑвӑр.

... хӗртсе пӑхать. ... вӑш-вӑш вӗрет. ... шӑн- 
кӑртатса юхать.... сиксевӗрет.... куҫа кӗрет.

С ӑ м а х с е м :  ҫил, хӗвел, йитӑ, шыв, тӗтӗм.
129-мӗш хӑнӑхтару. Ҫак картина тӑрӑх калав ҫырӑр.

V.-*

130- мӗш хӑнӑхтару. Ҫак калава ҫырса илӗр. 
Сӑмахсене, пӗр йӗркерен тепӗр йӗркене куҫарнӑ чух- 
нехи пек, кӗске йӗрпе уйӑрӑр.

Пӗрре Микула ашшӗпе пӗрле пулӑ 
тытма кайнӑ. Вӗсем вӑлтасем тата ӑман- 
сем илнӗ. Вӗсем кунӗпех пулӑ тытнӑ. 
Каҫхине киле тавӑрӑннӑ.

131- мӗш хӑнӑхтару. Ҫак калава ҫырса илӗр. 
Хупӑ саспаллисене аялтан йӗр туртса паллӑ тӑвӑр.

Алексей Егоров нумай пулмасть Совет 
Ҫарӗнчен тавӑрӑнчӗ. Унӑн кӑкӑрӗ ҫинче 
икӗ орден тата виҫӗ медаль йӑлкӑшаҫҫӗ. 
Вӑрҫӑ вӑхӑтӗнче Алексей Егоров нимӗҫ- 
сене хирӗҫ ҫапӑҫнӑ.

132- мӗш хӑнӑхтару. Ҫак тӗслӗхсене ҫырса илӗр. 
Ҫын ячӗсене, хула ячӗсене, пароход ячӗсене аялтан 
туртӑр.

Атӑл ҫинче.
Анлӑ та вӑрӑм Атӑл юхса выртать. 

Атӑл тӑрӑх пароходсем, баржӑсем ҫу 
каҫипех ҫӳреҫҫӗ. Горький хулинчен Астра- 
хане ҫитиччен: „Владимир Ульянов", 
„Клим Ворошилов", ,Дзержинский“, 
„Парижская Коммуна", ,Гражданин“ ятлӑ 
пысӑк пароходсем каяҫҫӗ. Пирӗн ялсем 
Щеглов Фӗдор баржа ҫинче ӗҫлет. Энтри 
Яккӑвӗ сулӑ юхтарнӑ ҫӗрте ӗҫлет. Щег- 
ловӗ Атӑл шӑнсассӑн тин яла тавӑрӑнать.

133- мӗи1 хӑнӑхтару. Предложенисене ҫырса илер, 
э, ву ю, я  саспаллиллҪ сӑмахсене аялтан туртӑр, мӗншӗн 
а, е, е, ю, я саспаллисем ҫырьине каласа парӑр

Паян эпир экскурсие каятпӑр. Пирӗн 
вӑрманта юман та, йӗлме те ӳсет. Епле 
илемлӗ пирӗн ҫӗршыв! Юра самолӗт тунӑ. 
Ванюк пулемӗт тӑвать. Галя пукане тӑвать. 
Каюра шӑтӑкра пурӑнать. Кӑсия вӗҫет 
Валя юрӑ юрлать.

134- мӗш хӑнӑхтару. Ҫак калаври б, г, д, з, ж, ц. 
0, ф саспаллиллӗ сӑмахсене ҫырса илӗр.

Бориспа Женя иккӗшӗ те сакӑр ҫулта. 
Вӗсем хулара Ленинград урамӗнче пурӑ- 
наҫҫӗ. Вӗсен иккӗшин те ашшӗсем „Боль- 
шевик“ заводра ӗҫлеҫҫӗ. Борисӑн Феня 
ятлӑ аппӑшӗ пир тӗртекен фабрикӑра 
ӗҫлет. Вӑл лайӑх работница шутланать. 
Женя Бориссем патне тӑтӑшах ҫӳрет. 
Феня вӗсене фабрикӑри пурӑнӑҫ ҫинчен 
каласа кӑтартать.

